
O‘ZBEKISTONDA RAQAMLI 
IQTISODIYOTNING AHAMIYATI 
VA IQTISODIY RIVOJLANISHGA 
TA’SIRI

Maxmudaliyeva Manzuraxon Raxmon qizi
Qo‘qon DPI Ta’lim menejmneti kafedrasi o‘qituvchisi

Annotatsiya: Globallashuv sharoitida mamlakatlar raqobatbardoshligini aniqlashda iqtisodiyotning raqamlashtirilganligi 
darajasi muhim ahamiyat kasb etadi. Iqtisodiyotning qaysi bir tarmog‘i yoki sohasiga nazar tashlamaylik, barchasida 
raqamli texnologiyalarning ahamiyatini kuramiz. Mamlakatimizda bank tizimidagi xizmatlardan tortib, davlat xizmatlari 
darajasida ham innovatsion raqamli texnologiyalarning ulushi ortib bormoqda. Hozirgi davrda sanoat ishlab chiqarishini 
rivojlantirishni innovatsion texnologiyalar asosida ta’minlash dolzarb masalaga aylanib bormoqda. Ushbu maqolada 
yuqoridagi masalalar atroflicha o‘rganiladi.

Kalit so‘zlar: yalpi ichki mahsulot, intensiv rivojlanish, “raqamli Toshkent”, IT xizmatlar, logistika, texnologik raqamli muhit.
Abstract: In determining the competitiveness of countries in the global environment, the level of digitization of the economy 
plays an important role. In any branch or sector of economy, we could follow to the digital technologies’ role. The share 
of innovative digital technologies is growing, not only in the country’s banking system, but also at the public services. At 
present, providing the development of industrial production on the basis of innovative technologies is becoming an urgent 
issue.

Key words: gross domestic product, intensive development, “digital Tashkent”, IT services, logistics, technological digital 
environment.
Аннотация: В условиях глобализaции в определении конкурентоспособности стран уровень цифровизaзaции при-
обретает важное значение. Если обратить внимание на любую отрасль или сферу экономики в них мы можем 
увидеть место цифровых технологий. Начиная с услуг банковской системы страны до уровня госудаственных 
услуг увеличивается доля инновaционных цифровых технологий. В настоящее время обеспечение развития про-
мышленного производства на основе инновaционных технологий превращается в актуальную задачу.

Ключевые слова: валовой внутренний продукт, интенсивное развитие, “цифровой Ташкент”, ИТ-услуги, логистика, 
технологическая цифровая среда.

K I R I S H
O‘zbekiston Respublikasi Prezidenti Sh.M.Mirziyoyev ta’kidlaganlaridek, “Innovatsiya ‒ bu kelajak degani. 

Biz buyuk kelajagimizni barpo etishni bugundan boshlaydigan bo‘lsak, uni aynan innovatsion g‘oyalar, inno-
vatsion yondashuv asosida boshlashimiz kerak”. Raqamli texnologiyalar nafaqat mahsulot va xizmatlar sifatini 
oshiradi, balki ortiqcha xarajatlarni kamaytiradi. Qolaversa, bu korrupsiyaga qarshi samarali vositadir. Buni 
barchamiz teran anglab olishimiz darkor. Davlat boshqaruvi va ijtimoiy sohada ham raqamli texnologiyalarni 
keng joriy etib, natijadorlikni oshirish, bir so‘z bilan aytganda odamlar turmushini yaxshilash mumkin. Ta’kid-
lash joizki, keyingi yillarda O‘zbekistonda raqamli iktisodiyotni rivojlantirishga doir bir qancha me’yoriy-huquqiy 
hujjatlar ishlab chiqilib, unda mazkur tizimni taraqqiy ettirishga doir ko‘plab qilinishi lozim bo‘lgan ishlar belgilab 
berildi. 

Masalan, O‘zbekiston Respublikasi Prezidentining 2018-yil 3-iyuldagi O‘zbekiston Respublikasida raqamli 
iqtisodiyotni rivojlantirish chora-tadbirlari to‘g‘risidagi PQ-3832-sonli qarori va O‘zbekiston Respublikasi 
Prezidentining “Raqamli O‘zbekiston–2030” strategiyasini tasdiqlash va uni samarali amalga oshirish cho-
ra-tadbirlari to‘g‘risida”gi Farmoniga binoan respublikada raqamli iqtisodiyotni faol rivojlantirish, yaqin istiqbolda 
barcha tarmoq va sohalarga zamonaviy axborot-kommunikatsiya texnologiyalarini keng joriy etish bo‘yicha 
kompleks chora-tadbirlarni amalga oshirish rejalashtirilganligini ko‘rsatib o‘tish mumkin. O‘zbekiston Respub-
likasida raqamli iqtisodiyotni rivojlantirish vazifasi milliy statistika doirasida ham bir qancha muhim ishlarning 

Sbajarilishini, xususan, milliy iqtisodiyot tarmoq va sohalarini raqamlashtirishga oid indikatorlar tizimi ishlab chiq-

ilishi, mazkur tizim uchun ma’lumotlar bazasi shakllantirilishi, maxsus kuzatuvlar, so‘rovnomalar, hisobot shak-
llari ishlab chiqilishini taqozo etadi. 

M A V Z U G A  O I D  A D A B I Y O T L A R  S H A R H I
“Raqamli iqtisodiyot” atamasi ilmiy amaliyotga ispaniyalik va amerikalik sotsiolog, axborotlashgan jamiyat-

ning yеtakchi tadqiqotchisi Manuel Kastels tomonidan kiritilgan. Bu borada u o‘zining “Axborot davri: iqtisod, 
jamiyat va madaniyat” nomli uch jildli monografiyasini chop etgan. Hozirgi vaqtga kelib, raqamli iktisodiyot 
nazariyasi to‘laligicha hali shakllanmagan va ko‘pchilik iqtisodchilar tomonidan keng miqiyosda o‘rganilm-
oqda. Ilmiy adabiyotlarda hozirgi zamon “Yangi raqamli iqtisodiyoti” turli xil atamalar bilan nomlanadi. Masalan, 
“Postindustrial iqtisodiyot” (D.Bell), “Axborotlashgan iqtisodiyot” (O.Toffler), “Megaiqtisodiyot” (V.Kuvaldin), 
“Axborot va aloqaga asoslangan iqtisodiyot” (I.Niiniluto), “Texnoiqtisodiyot yoki raqamli iqtisodiyot” (B.Geyts), 
“Bilimlarga asoslangan iqtisodiyot” (D.Tapskott). 

Mark Porat birlamchi va ikkilamchi iqtisodiyot sektorlari orasiga farq kiritgan amerikalik olimlardan biri 
bo‘lib xisoblanadi. Globallashuv sharoitida raqamli iqtisodiyot tendensiyalarining o‘zgarishini Rossiyalik olim 
N.S.Revenko ham o‘rgangan, raqamli iqtisodiyotni shakllantirish, rivojlantirish va takomillashtirish masalalari 
bilan esa V.M.Bondarenko shug‘ullangan. Shubhasiz, raqamli iqtisodiyotning samaradorligiga nafaqat axborot 
texnologiyalarining qamrovi va infratuzilmaning mavjudligi, balki ishbilarmonlik muhiti, inson kapitali va muvaf-
faqiyatli boshqaruv vositalari kabi standart iqtisodiy mezonlar ham ta’sir ko‘rsatadi. 

T A D Q I Q O T  M E T O D O L O G I YA S I
Mazkur maqolada tadqiqotining bir qator usullardan foydalanilgan, asosan, xorijiy tajribalarni monografik 

tahlillar natijalarini monografik tadqiqot, analiz va sintez, tizimli tahlil kabi iqtisodiy usullar asosida o‘rganilgan. 

T A H L I L  V A  N A T I J A L A R
Raqamli iqtsodiyotga bo‘lgan qiziqish jamiyat va iqtisodiyotda ro‘y berayotgan jiddiy o‘zgarishlar tufayli 

sezilarli darajada o‘sdi. Zamonaviy texnologiyalar va platformalar mijozlar, hamkorlar va davlat tashkilotlari 
bilan shaxsiy muloqotni minimallashtirish hisobiga korxonalar va jismoniy shaxslarga xarajatlarni qisqartirishga 
yordam berdi, shuningdek, o‘zaro muloqotni yanada tez va oson y o‘lga q o‘yishga imkoniyat yaratdi. Natijada 
tarmoq, resurslariga asoslangan, raqamli yoki elektron iqtisodiyot paydo bo‘ldi.

Binobarin, iqtisodiy taraqqiyot aynan ularga tayanadi, bu esa ushbu mezonlarning raqamli iqtisodiyot rivo-
jlanishida avvalgiday muhim o‘rin tutishini bildiradi. Bugungi kunda dunyo yalpi mahsulotining 15,5 foizgacha 
ulushini raqamli iqtisodiyot tashkil etmoqda, hamda so‘nggi 15 yil ichida raqamli iqtisodiyot global yalpi mah-
sulotga nisbatan 2,5 barobar tez o‘sdi. Bugungi iqtisodiyotni raqamlashtirishning jahon bozoriga nazar sol-
adigan bo‘lsak, eng katta ulush ikki mamlakatga ya’ni AQSH va Xitoyga to‘g‘ri kelib, barcha patentlarning 75%, 
blokcheyn texnologiyalarining 50%, dunyoning 70 ta eng yirik raqamli platformalari aynan mazkur davlatlar 
ulushiga to‘g‘ri kelmoqda. Raqamli texnologiyalar iqtisodiyotga bog‘lik 50 foizdan ortik sohalarni keskin o‘zgar-
tirib yuboradi. Ushbu qarash axborot texnologiyalari va raqamli platformalar biznes modellarini keskin o‘zgar-
tirib, ularning samaradorligini vositachilarni bartaraf etishi va jarayonlarni optimallashtirishiga asoslangan. 
Qayd etish joizki, aynan raqamli iqtisodiyot rivojlanishiga oid milliy indikatorlar majmuasining yaratilishi uchun 
me’yoriy-huquqiy asos mavjudligi ham ko‘rsatkichlar tizimi ishlab chiqishga poydevor bo‘ldi. Ko‘rsatkichlar 
tizimini ishlab chiqish metodologiyasi. Raqamli iqtisodiyot rivojlanishiga oid milliy ko‘rsatkichlar majmuini ishlab 
chiqishda to‘rtta yirik blokdan iborat indikatorlar tizimi shakllantirildi. Bular: Mamlakatning xalqaro reyting-
dagi o‘rniga oid ko‘rsatkichlar; hududlarda raqamli iqtisodiyot rivojlanishining asosiy ko‘rsatkichlari; biznes va 
sohalarni raqamlashtirish ko‘rsatkichlari; o‘z chegarasi doirasida bir nechta indikatorlar tizimini qamrab olgan 
‒ AKT sohasi taraqqiyotiga oid ko‘rsatkichlar majmuyi; raqamli iqtisodiyot sharoitida aholi malakasi va kadrlar 
salohiyati hamda ijtimoiy soha va ommaviy axborot vositalari tizimini raqamlashtirish ko‘rsatkichlari raqamli 
iqtisodiyot rivojlanishiga oid milliy ko‘rsatkichlardir. 

Investitsiyalarning raqamli iqtisodiyotni rivojlantirishdagi rolining ahamiyati kattadir. Raqamli iqtisodiyotning 
rivojlanishini kapital quyilmalarsiz amalga oshirib bo‘lmaydi, ammo raqamlashtirish natijalarini qaytarish nafaqat 
yuqori daromadli, balki nisbatan qisqa muddatli davrga ega, bu esa raqamli iqtisodiyotga investitsiyalarini jalb 
qilishni jozibador qiladi. Biroq, investitsiya bozorida va investitsiya muhitida barqarorlik yo‘qligi rivojlanish uchun 
yetarlicha foyda bermaydi. Respublikamizda hamda iqtisodiy rivojlangan mamlakatlar o‘rtasidagi farqni oshirish 
omili bo‘lgan investitsiyalar, ularni minimallashtirishga olib keladi. Raqamli iqtisodiyot va investitsion faoliyat 
o‘rtasidagi munosabatlar muhim ahamiyat kasb etadi. Respublikamizda investitsiya muhitini rivojlantirishning 
asosiy muammosi beqarorlik bo‘lib, u bir qator ta’sir etuvchi omillar tufayli shakllanadi:

● iqtisodiyotning homashyo resurslari, energiya narxi o‘zgarganda iqtisodiy vaziyatning kuchli o‘zgar-
ishiga sabab bo‘ladi;

● ko‘pincha boshqa davlatlarga bog‘lik bo‘lmagan holda olib boriladigan va manfaatlar to‘qnashuvlariga 
sabab bo‘ladigan mustaqil tashqi siyosat.

Raqamli iqtisodiyotning eng faol drayveri - bu davlatdir. U raqamli iqtisodiyotning asosiy buyurtmachisi va 
iste’molchisidir. Raqamlashtirishdan maksimal foyda olishni istagan davlat, zaruriy yuqori texnologik mahsu-
lotlarning bozorini yaratishi va uni qo‘llab-quvvatlashi lozim. Shu bilan birga, parallel tarzda davlat boshqaruvi, 
muhim sohalar va korxonalar uchun xususiy ilovalarni rivojlantirgan holda, elektron iqtisodiyotning asosiy plat-
formalarini nazorat qiluvchi vositalarni o‘z izmida saqlab qolish xam muxim xisoblanadi.

X U L O S A  V A  T A K L I F L A R
Hozir butun dunyo bo‘ylab yangi servislar va biznes modellarni yaratish uchun IT instrumentlardan foy-

dalanadigan eski va yangi kompaniyalar aksariyat sohalarda yetakchi bo‘lgan kompaniyalarga kuchli raqobat 
tug‘dirmoqda. Prognozlarga ko‘ra, yaqin yillarda makroiqtisodiyot “lean production”, addiktiv, nano va biotex-
nologiya mezonlariga tayanadigan ishlab chiqaruvchilarga bog‘lik bo‘lishi kutilmoqda. 

Yuqoridagilapning barchasi biznesga ishlab chiqarish va boshqaruvda tovar va elektron xizmatlar integra-
siyalanadigan zamonaviy platformalar yordamida xarajatlaeni qisqartirishga imkoniyat beradi. Birinchi galda bu 
masala xizmatlar buyurtmasi integrasiyasi, resurslardan birgalikda foydalanish, kontragentlarni tanlash, elek-
tron savdoni yuritish va to‘lovlarga tegishlidir. Shu o‘rinda ta’kidlash joizki, raqamli iqtisodiyot rivojlanishiga oid 
ko‘rsatkichlarni shakllantirish uchun statistika doirasida juda katta masshtabdagi ishlarni bajarish lozim. Milliy 
statistika doirasidagi ishlar ko‘lami har bir ko‘rsatkichga oid ma’lumotlar bazasini shakllantirishdan boshlab, 
to indikatorlarni hisoblash metodikasini ishlab chiqishga doir vazifalarni o‘z qamroviga oladi. Shunday qilib, 
yuqorida keltirilgan takliflar asosida shakllantirilgan raqamli iqtisodiyotning rivojlanishiga oid yangi milliy ko‘rsat-
kichlar tizimi yanada takomillashgan shaklga ega bo‘ladi, uning yordamida ilmiy tadqiqot va tahlillar (prog-
nozlar) olib boriladi, shuningdek, “Raqamli iqtisodiyot” va “Zamonaviy texnologiyalar: iqtisodiyot tarmoqlarini 
raqamlashtirish” kurslarini o‘qitishda o‘quv materiallari mazmunini kengaytirish va chuqurlashtirish imkoniyati 
yuzaga keladi.

